
Fernando Benito López doktorea Ramón y Cajal ikerlaria da eta Lourdes 
Basabe-Desmonts Ikerbasqueko ikerketa-irakaslea. Biek Euskal Herriko 
Unibertsitatean (UPV/EHU) egiten dute bere lana, Arabako campusean. Bere 
ikerketa-jardueraren gaia da mikrofluido-gailu integratu eta funtzio anitzekoen 
garapena, Lab-on-a-chip teknologiaren (laborategia chip batean) garapena. 

Lab-on-a-chip teknologiaren garapena diziplina anitzeko arloa da, eta hainbat 
diziplina baliatzen ditu: mikrofluidoena, kimika, fisika, biologia, mikro eta nano 
ingeniaritza eta materialen zientzia. Bere helburua da mikrosistema 
eramangarriak sortzea analitoak eraginkortasunez hautemateko, eta lagin-
bolumen txikiak erabiltzen ditu, erreaktiboen kopurua murrizten du eta 
erantzuna denbora laburrean ematen du. 

Aurreikusten da mikrofluidoen aplikazioek inpaktu handia izango dutela 
bioteknologiaren, bizitzaren zientzien, ingurumen-zientzien, elikagaien eta 
nekazaritza industrialaren arloetan.  

Azalpenean “Laborategia chip batean” kontzeptua sartuko da, eta, aldi berean, 
gainazalen mikroegituraketan eta fluidoen kontrol autonomoan oinarrituta 
garatutako teknologien adibideak erakutsiko dira, banakako zelulak aztertzeko 
eta odol analisiak arreta puntuan (pointofcare, POC) egiteko, diagnostiko 
medikoetan aplikatuz [1-3]. Bestalde, material adimendunen kontzeptua sartuko 
da, sentsore-propietateak dituztenak eta jarduera mekanikoetarakoak, eta, aldi 
berean, mikrofluidoen sistemetan integra daitezkeenak eta egokiak direnak 
gailu funtzionalak kostu handirik gabe garatzeko; horrek ahalmen ekonomiko 
eta komertzial handia ematen die mikrosistema hauei.[4-6] 

